
Jadidchilik yoki jadidizm (arabcha: 2 22 jadid — yangi) — XIX asr oxiri XX asr boshida
Turkiston, Kavkaz, Qrim, Tatariston hayotida muhim ahamiyat kasb etgan ijtimoiy-siyosiy,
ma’rifiy harakat. Jadidchilik dastlab, XIX asrning 80-yillarida Qrimda vujudga keldi. XIX
asrning 90-yillaridan O‘rta Osiyoda tarqaldi.Jadidchilik avval madaniyat sohasidagi harakat
sifatida faoliyat yuritgan. Bu oqgim vakillari taragqiyot uchun kurashish, turkiy tillarni
rivojlantirish, shu tillardagi adabiyotni boyitish, dunyoviy ilmlarni o‘rganish, fan yutuqlaridan
foydalanish hamda ayollar va erkaklar tengligi uchun kurashishga chagirishgan. Keyinchalik
jadidchilar panturkizm g‘oyalarini targ‘ib qilishgan. Sovet davrida yozilgan adabiyotlarda
jadidchilikka ,,burjua-liberal, millatchilik harakati* deb ta’rif berilgan. Bu davrda asosan tanqid
gilingan jadidchilik namoyandalari nomi SSR parchalanib ketganidan keyin gayta
tiklandi.Jadidchilik dastlab XIX asrning 80-yillarida Qrimda Ismoilbek Gasprinskiy
rahbarligida qrimtatarlar o‘rtasida vujudga keldi. Jadidchilik harakati namoyandalari ko‘pincha
o‘zlarini taraqqiyparvarlar, keyinchalik jadidlar deb atashgan. O°sha davrning ilg‘or
taraqqgiyparvar kuchlari, birinchi navbatda, ziyolilar mahalliy aholining umumjahon
taraqqgiyotidan orgada golayotganligini his etib, jamiyatni isloh qgilish zaruriyatini tushunib
yetgandilar. Jadidchilik mohiyat e’tibori bilan avvalo siyosiy harakat edi. Uning shakllanish va
mag‘lubiyatga uchrash davrlari bo‘lib, ularni shartli ravishda to‘rtga bo‘lish mumkin.
Turkiston, Buxoro va Xiva hududida bu davrlar 1895-1905; 1906-1916; 1917-1920; 1921-
1929-yillarni o°z ichiga oladi. Birinchi davrda Turkistonda podsho Rossiyasining mustahkam
o‘rnashib olishi kuzatiladi. U o‘z siyosiy agentlari (vakillari) yordamida mahalliy xon va amir
vakolatlarini cheklabgina qolmay, wularni qo‘g‘irchoqqa aylantirib, rus va g‘arb
sarmoyadorlarining ishlashi va yashashi uchun sharoit yaratadi, turli kompaniyalar,
aksiyadorlik jamiyatlari manfaatini ko‘zlaydi. Ayni chog‘da mahalliy aholining talab va
chtiyojlari nazarga olinmay qo‘yildi, diniy e’tiqodlari, urf-odatlari bilan hisoblashmaslik,
ularni mensimaslik kuchaydi. Hayotiy, ilmiy saviyasi yuqori bo‘lgan qozilar tajribasiz kishilar
bilan almashtirildi, poraxo‘rlik, ijtimoiy-siyosiy adolatsizlik avj oldi. Madrasa va maktablar
faoliyatini cheklash, mahalliy joy nomlarini ruscha atamalar bilan almashtirish, hatto mahkama
jarayonida qozilar bo‘yniga xoch taqtirishgacha borildi. O‘sha davr ahvolini Muhammadali
xalfa Sobir o‘g‘li (Dukchi eshon) xalqqa garata o‘z ,,Xitobnoma“si (1898)da yaxshi bayon

294



MexxayHapoAHbIM Hay4YHbIN KypHaJ Ne 19 (100),9actp 1
«Hay4HbIl UMITYJIBCY MapTa, 2024

qilgan. Millat istigbolini o‘ylovchi taraqqiyparvar kuchlar xalqning deyarli barcha tabaqalari
— hunarmand, dehgon, savdogar, mulkdor, ulamolar orasida mavjud edi. Ziyolilar dastlab
chorizmga qarshi kurashni xalgni asriy qologlikdan uyg‘otish — siyosiy-ma’rifiy jabhadan
boshlashga qaror qgildilar. Jadidchilik harakati ana shunday tarixiy bir sharoitda Turkiston
mintagasida rivojlanish uchun o‘ziga qulay zamin topdi. Jadidlar orasidan yetuk olimlar,
sanoat va ziroatchilik sohalarining zamonaviy bilimdon mutaxassislari, madaniyat arboblari
yetishib chiqib, yurtni obod va oz vatanlarini mustaqil ko‘rishni orzu qildilar va shu yo‘lda
kurashdilar. Jadidlarning Turkiston mustaqilligi uchun kurashida asosan quyidagi yo‘nalishlar
ustuvor edi: yangi usul maktablari tarmog‘ini kengaytirish; qobiliyatli yoshlarni chet elga
o‘qishga yuborish; turli ma’rifiy jamiyatlar va teatr truppalari tuzish; gazeta va jurnallar chop
gilish, xalgning ijtimoiy-siyosiy ongini yuksaltirish bilan Turkistonda milliy demokratik davlat
qurish. Jadid ziyolilarining kuchli partiyasi tashkil gilingan tagdirdagina bu ishlarni amalga
oshirish mumkin edi.1904-1905-yillardagi rus-yapon urushi, 1905-1907-yillarda bo‘lgan 1-rus
ingilobi, 1905-1911-yillardagi Eron ingilobi, 1908-yil Turkiyada bo‘lgan Yosh turklar ingilobi
jadidlar dunyoqarashiga kuchli ta’sir ko‘rsatdi. Jadidlar o‘z gazeta va jurnallari, yangi usul
maktablari, turli kutubxona va qiroatxonalar, havaskor teatr truppalari tevaragida to‘planishar
edi. Ularning ko‘pchiligi shu davrning ko‘zga ko‘ringan ijodkorlari shoir-u yozuvchilar edi.
Ular o‘z asarlari bilan tarixan yangi milliy adabiyot yaratdilar. Adabiyot davr vogealariga
hamohang bordi. 1910-yillardayoq ma’rifat va ozodlik g‘oyalari uning markaziy mavzuyiga
aylandi. Adabiyotga ,,millat va ,,vatan® tushunchalari kirib keldi. Milliy she’rlarga rag‘bat
kuchaydi. Yangi zamonaviy dostonchilik maydonga keldi, publitsistika (Behbudiy, Fitrat,
Munavvargori, Mirmuhsin) rivojlandi, realistik proza shakllandi. Shuning uchun ham bu davr
adabiyoti O‘zbekiston mustaqilligidan keyin milliy uyg‘onish davri o‘zbek adabiyoti deb
davrlashtirildi. Adabiyotdagi bunday uyg‘onish, ayni vaqtda, shu davr madaniy hayotida ham
ro‘y berdi. Jadidlar o‘zbek xalqi hayotiga tom ma’nodagi milliy teatrni olib kirdi. Milliy
matbaaning vujudga kelishi bilan kitob bosish ishi yo‘lga qo‘yila boshlandi. Yevropa
ko‘povozli musiqa san’ati bilan tanishgan jadidlar o‘zbek an’anaviy musiqa uslublarini ham
isloh qilishga da’vat etishgan. 1919-yilda Toshkentning Eski shahar qismi (hozirgi ,,Turon*
kutubxonasi yonidagi bino)da jadidlar tashabbusi bilan Turkiston xalg konservatoriyasining
milliy (eski shahar) bo‘limi tashkil etildi. Shu tarzda jadidlar san’at vositasi bilan millat qadrini
ko‘tarish, san’atning deyarli barcha turlarini yuksaltirishga intildilar. ,,0‘zbekiston
Respublikasi“ maxsus jildining tegishli bo‘limlariga — adabiyoti, teatri, musigasiga
jadidchilikning aksar vakillari yoshlarga dastavval diniy ta’lim bilan bir qatorda dunyoviy
fanlarni o‘qitish masalasini kun tartibiga qo‘ydilar. Ular musulmon maktablarining ta’lim usuli
va dasturlarini isloh gilib, yangicha usuldagi maktablarni ochdilar. Behbudiy, Munavvarqori,
Abdulvohid Burhonov, Abdulla Avloniy va boshgalar yangi usul maktablari uchun darsliklar
yozib, nashr etishgan. nashrlari xalqni yangi davr boshlangani bilan tanishtirar ekan, o‘zligini
anglab, uyushishga chakirdi. O‘lka moddiy va ma’naviy boyliklari talanayotganini oshkor
qildi. Cho‘lpon she’r va maqolalarida mustamlakachilarning asl qgiyofalarini ochib tashladi.
Mashhur advokat Ubaydullaxo‘ja Asadullaxo‘jayev oliy o‘quv yurtini tashkil etish, soliglarni
tartibga solish, bolalar tarbiyasiga jiddiy e’tibor berish masalasini bayon qildi. Lev Tolstoy
bilan fikrlashish chog‘ida mashhur yozuvchini yon berishga majbur etgan Ubaydullaxo‘ja

Asadullaxo‘jayev chor hukumati ma’murlarining poraxo‘rligi va zolimligini fosh etib,
ayrimlarini davlat ishidan chetlatishga erishdi. Musulmon aholisiga amaliy tarzda yordam
berib, mavjud hokimiyat qonun-qoidalarini tushuntira bordi. Jadid matbuoti o‘z vakillarining
fikrlarini e’lon qilar ekan, xalgni ,har vaqt g‘aflat uyqusidan uyg‘otuvchi millat ongining
ochqichi ekanligini namoyon etish bilan birga Turkiston xalqini hur fikrlashga va katta
siyosiy kurashga hozirlay oldi. Bu davrda ,,Erk®, ,,Turon®, ,,O‘qituvchilar jamiyati“ kabi
uyushmalar paydo bo‘ldi. Munavvarqori aytganidek, ,,Ularning butun umidi Rossiyadagi
ingilob jarayonida mahalliy aholini milliy, diniy cheklash va jabrlashdan ozod gilish, ularning
haququqlarini ovrupoliklar bilan tenglashtirish, xilma-xil maktab va matbuot ishlari hamda
turli-tuman jamiyatlar tashkil etishga keng imkoniyat yaratib berishga garatilgan edi*. Jadidlar
bu davrda ,,Ozodlik, tenglik va adolat® shiori ostida ishladilar. Ularning 1916-yil
mardikorlikka olish vogeasiga munosabati g‘oyatda e’tiborga molikdir. Mardikorlikka olish —
Birinchi jahon urushi ketayotgan joylardagi ishlarga turkistonliklarni jalb gilish og podshoning
1916-yil 25-iyun farmoniga muvofig amalga oshirildi. Bu kutilmagan tadbir, birinchidan,
1865-yil shartnomasiga zid edi. Ikkinchidan, general Aleksey Kuropatkinning xulosasiga
qaraganda, ,,Aholi va ma’muriyat turar joydan tashqaridagi ishlarga mutlago tayyorlanmagan
va bunday shoshilinch amalga oshirilgan tadbir og‘ir tartibsizliklarni keltirib chigargan®. Aholi
uchun ana shunday musibatli paytda jadidlarning ko‘zga ko‘ringan namoyandalaridan
Ubaydullaxo‘ja Asadullaxo‘jayev (,,Turkiston mardikorlikka olish qo‘mitasi* raisi) va
millatparvar boy Mirkomilboy Mirmo‘minboyev Rossiya jamoatchiligining e’tiborini bu
masalaga jalb etish, farmonni bekor qildirish uchun Peterburgga yo‘l oldilar. Davlat
dumasining 1916-yil 13- va 15-dekabr kunlari o‘tgan majlisida Nikolay IIning 25-iyundagi
farmoni Rossiya imperiyasining qonunchiligida ko‘rsatilgan hollarga zid ravishda gqabul
gilingani tan olindi. Farmon Dumada muhokama gilingunga gadar iyun—avgust oylarida
jadidlar harakati orqali bir necha eshelon to‘xtatib qolindi. Jadidlarning mardikorlarni
gaytarishga urinishlari 1917-yil feval inqilobi boshlanishi bilan to‘la amalga oshdi. Bu hodisa
el orasida ularning obro‘sini ko‘tardi. Mazkur holat jadidlar ma’rifatparvarlikdan siyosiy
kurashga allagachon o‘tganliklarini bildirar edi.

FOYDALANILGAN ADABIYOTLAR:

1. https://uz.m.wikipedia.org
2. https://oliymahad.uz

3. https://shosh.uz

4. https://daryo.uz

296


https://daryo.uz/

